Nafarroa Bai parlamentu-taldeko foru parlamentari Aitor Etxarri Pellejero jaunak galdera egin du Nafarroako Landa Garapen Iraunkorrari buruzko 2010etik 2014ra bitarteko Programari buruz (PES-11). Hona hemen Landa Garapeneko eta Ingurumeneko kontseilariaren erantzuna:
Gorte Nagusiek Landa ingurunearen garapen iraunkorrari buruzko abenduaren 13ko 45/2007 Legea onetsi zuten. Lege hau aplikatzeko, Administrazio Zentralak eta Autonomikoak elkarrekin egin behar dute lan; bereziki, Nafarroako Landa Garapen Iraunkorrari buruzko 2010-2014 Programaren bitartez.
Programa hori egiteko, Nafarroako Foru Komunitateak adierazi zuen zein ziren programaren barruan lehentasunez sartu beharreko landa-inguruak; horretarako, aldez aurretik, mugatze- eta kalifikazio-prozesu bat egin zen, eta ildo nazionalak aplikatu ziren Nafarroako Lurralde Estrategiaren azpi-guneetan (Pirinioak, Atlantikoko mendiak, Estellerriko mendialdea eta Nafarroaren Ekialdeko erdialdeko mendiak), eta abian jarri zen landa-inguruetako planak prestatzeko prozesua –mugatutako lehentasunezko inguru bakoitzeko, plan bat–.
Burutu dira, dagoeneko, landa-inguruetako planak egiteko prozesuak –plan bat lehentasunezko landa-inguru bakoitzeko–, parte-hartze publikoko programa oso eta trinko baten bidez, non ukitutako inguruetako eragile sozioekonomikoak eta instituzionalak egon baitira, bai eta hala nahi izan duen herritar oro ere.
Behin jasota Nafarroako Gobernuaren departamentu eskudunek eginiko balorazioa, parte-hartze publikoko epe horretan eginiko ekarpenei buruzkoa, kasuan kasuko parte-hartzeko organoa deitu zen lau inguruetako bakoitzean. Bilera horietan erabaki zen zein jarduketari eman lehentasuna; horrela, modua izan da eskatutako aurrekontuak egokitzeko dauden diru-kopuruetara, bai eta jarduketa-ardatz bakoitzerako ezarritako diru-kopuru gutxienekoetara.
Landa eremuetako planak behin betikoz idatzi ondoren, horiek onetsi egin behar dituzte (aldez aurretik kontsulta eginda Landa Garapeneko Elkarteen Mahai Nazionalari) Estatuak eta Nafarroako Gobernuak, zeinek izapideak abian jarriko baitituzte adosteko nola gauzatu plan horiek.
Urtarrilaren 26an bilera bat egin zen Ingurumen, Landagune eta Itsas Inguruetako Ministerioko ordezkariekin eta batzorde bat eratu zen AGEk eta Nafarroako Gobernuak osatua, ados jartzeko zer jarduketa ziren interes orokorrekoak eta zein Ministerioaren interesekoak. Egun horretan bertan aurkeztu zitzaien komunikabideei eta Landa Garapen Iraunkorrari buruzko Programarekin zerikusia zuten eragile guztiei  landa-inguruetako planen azken bertsioa.
Gaur egungo aurreikuspena da Nafarroako landa-inguruetako planak onetsiko direla Landa Garapeneko Elkarteen Mahaiak otsailaren 15ean Madrilen egitekoa duen bileran. Bilera horretan Nafarroako landa-inguruetako planak baloratuko dira, eta Aragoikoak ere bai; bi erkidego horiek dira beren planak eginda aurkeztu dituzten lehenbiziko bi erkidegoak. Behin Landa Garapeneko Elkarteen Mahaiak landa-inguruetako planak onetsita, onets daitezke landa-inguruetako planak eta sina daiteke hitzarmena Nafarroako Foru Komunitateko Administrazioaren eta Estatuko Administrazioaren artean, halako moduz non une horretatik aurrera berehala jarriko baita abian Nafarroako Landa Garapen Iraunkorrari buruzko Programa.
Nafarroako Gobernuko departamentu bakoitzak martxan jarriko ditu, 2011n zehar, bere eskumenekoak diren neurriak, eta ekintza-planetan zehaztutako tresnak erabiliko ditu horretarako (laguntza-deialdiak, hitzarmena, zuzeneko kontratazioa...). Estatuak gauzatu beharreko interes orokorreko inbertsioak, zeinak landa-inguruetako planetan zehaztuta baitaude, 2012rako aurrekontu-legean interes orokorrekoak direla deklaratu ondoren jarriko dira abian.
Onetsi bai baina onartu gabeko proiektuei dagokienez, nabarmendu behar da parte-hartze publikorako diseinatutako eta abian jarritako sistemak aurreikusten duela aurkeztutako proiektuak onar daitezkeela edo ez, eta horien lehentasuna landa-inguruneetako ordezkariek erabakiko dutela, eta ez, ordea, Nafarroako Gobernuak. Parte-hartze publikorako irekitako epean, parte hartu nahi izan zuten organismo, elkarte eta herritar guztiek izan zuten aukera proiektu bakoitzaren lehentasuna ezartzeko. Geroago, landa-ingurune bakoitzean parte-hartzea bideratu zuen organoa, ingurune horietako bakoitzak izendatua, ekintzen lehentasuna ezartzeko lanean aritu zen. Honakoak izan ziren parte-hartze publikoko prozesuan, landa-inguruneek hala erabakita, behar adinako lehentasuna lortu ez zuten proiektuak:
	Parte-hartze publikoko prozesuan zehar lehentasun nahikorik jaso ez zuten jarduketak:

	2.23 CA.4. TOKI KORPORAZIOEKIKO LANKIDETZA, ZERBITZU PUBLIKOAK HOBETZEKO LEHENTASUNA DUTEN LANDA-GUNE ETA -UDALETAN. 
Toki entitateentzako laguntzak, gazteentzako guneak sortzeko 

	3.28 CA.1 TOKI KORPORAZIOEKIKO LANKIDETZA, HEZKUNTZAREN ETA KIROLAREN ARLOAN. 
Irunberriko futbol zelaiko aldagelak berritzea

	3.28 CA.1 TOKI KORPORAZIOEKIKO LANKIDETZA, HEZKUNTZAREN ETA KIROLAREN ARLOAN. 
Lizoainibar-Arriasgoitin frontoi laburra eraikitzea

	3.29 CA.1.  ONDARE KULTURALA BERRESKURATZEA ETA SUSTATZEA, ETA KULTURAREN HEDAPENA. 
Funts dokumentalak eskuratzea liburutegi publikoetarako

	3.29 CA.1.  ONDARE KULTURALA BERRESKURATZEA ETA SUSTATZEA, ETA KULTURAREN HEDAPENA. 
Ondare arkeologikoaren ikerketa eta inbentarioa

	3.29 CA.1.  ONDARE KULTURALA BERRESKURATZEA ETA SUSTATZEA, ETA KULTURAREN HEDAPENA. 
Ondare arkeologikoaren eta ondasun higigarrien ikerketa eta inbentarioa


Landa Garapen Iraunkorrari buruzko Programa Nazionalak 17.300.000 euro esleitzen dizkio Nafarroari. Era berean, Nafarroako Foru Komunitateko administrazio publikoek beste horrenbeste diru esleitu behar dute horretarako, aurrekontu-oreka egon dadin (% 50 / % 50) Estatuaren eta Nafarroaren artean. Horrela, Nafarroako Landa Garapen Iraunkorrari buruzko 2010etik 2014ra bitarteko Programaren finantzaketak, guztira, 34,6 milioi eginen du.
Nafarroako Gobernuak finantzatu behar dituen 17,3 milioi euroak ondoko taulan zehazten den bezala banakatzen dira; lehenbiziko zutabean, Nafarroako Gobernuak 2011ko aurrekontuetan jarrita dituen zenbatekoak jasotzen dira.
	Aurrekontuetan jarritako dirua, urteka
	NAFARROAKO GOBERNUA

	
	2011
	Gainerako urteak.
	Guztira

	Guztira
	1.896.000,00 €
	15.404.000,00 €
	17.300.000,00 €

	1. ARDATZA. JARDUERA EKONOMIKOA ETA ENPLEGUA 

	TURISMOA

	1.20 CA.1. Landa-turismorako azpiegiturak, ekipamenduak eta aktiboak jartzea eta hobetzea
	 

	Orbaizetako arma-fabrika
	0,00 €
	300.000,00 €
	300.000,00 €

	Aizkoraren museoa
	0,00 €
	0,00 €
	0,00 € *

	Plazaolako trenaren geltokia
	0,00 €
	300.000,00 €
	300.000,00 €

	Urederrako harrera-gunea
	0,00 €
	0,00 €
	0,00 € *

	Santa Crizko aztarnategia
	0,00 €
	324.750,00 €
	324.750,00 €

	San Zoilo ermita
	0,00 €
	200.000,00 €
	200.000,00 €

	1.20. CA.1. Landa-turismorako azpiegiturak, ekipamenduak eta aktiboak jartzea eta hobetzea
Toki entitateekiko hitzarmena, produktu turistikoak garatzekoa
	0,00 €
	525.000,00 €
	525.000,00 €

	1.20 CA. 2. Landa-turismoaren sustapena
Landa-turismoaren sustapena
	150.000,00 €
	0,00 €
	150.000,00 €

	INGURUMENA

	Landa-guneetako ekonomiarako estrategikoak diren ondasunen ekoizpen-sistemaren indartze integrala.
Oihan-azpiegiturak
	258.500,00 €
	775.500,00 €
	1.034.000,00 €

	LANDA GARAPENA

	1.20 CA. 4. Landa-guneetako ekonomiarako estrategikoak diren ondasun eta zerbitzuen ekoizpen-sistemaren indartze integrala. 
Nekazaritza eta nekazaritza-industria: toki-azpiegituretarako laguntzak
	0,00 €
	1.440.645,72 €
	1.440.645,72 €

	1.20 CA. 8. Abeltzaintza estentsiborako eta transhumantziarako laguntza-ekintzak
Laguntzak Landa Garapen Iraunkorrari buruzko Programan lehentasuna duten abeltzaintzako toki-azpiegituretarako
	0,00 €
	1.440.645,78 €
	1.440.645,78 €

	2. ARDATZA. OINARRIZKO AZPIEGITURA ETA EKIPAMENDUAK

	TOKI ADMINISTRAZIOKO DEPARTAMENTUA

	2.23.CA.4. Toki korporazioekiko lankidetza, zerbitzu publikoak hobetzeko lehentasuna duten landa-gune eta -udaletan (hornidura, saneamendua, argiteria publikoa, zolaketa, udal eraikinak, toki-esparruko kaminoak, etab.)
	0,00 €
	3.766.037,16 €
	3.766.037,16 €

	2.23.CA.5. Hondakinen kudeaketa (Hiri hondakinak eta hondakin espezifikoak bildu eta tratatzea) 
	0,00 €
	509.247,32 €
	509.247,32 €

	INGURUMENA

	2.24 CA. 2. Autokontsumorako energia berriztagarriak erabiltzeko laguntzak
Oihan-biomasako galdaren instalazioa
	0,00 €
	0,00 €
	0,00 € *

	3. ARDATZA. ZERBITZUAK ETA GIZARTE ONGIZATEA 

	KULTURA

	3.29 CA.1. Ondare kulturala berreskuratzea eta sustatzea, eta kulturaren hedapena
Ondare historikoaren berreskuratzea eta monumentuen zaharberritzea
	0,00 €
	1.243.428,18 €
	1.243.428,18 €

	3.29 CA. 2. Eskualde-proiekzioa duten udal ekipamendu eta jarduketetarako laguntza
Kultur etxeak eta zentro zibikoak
	0,00 €
	288.506,16 €
	288.506,16 €

	3.29 CA. 2. Eskualde-proiekzioa duten udal ekipamendu eta jarduketetarako laguntza
Ondare historikoa berreskuratzea eta haren balioa nabarmentzea
	0,00 €
	209.442,15 €
	209.442,15 €

	ETXEBIZITZA

	3.33 CA.2 Jabetza partikularreko landa-etxebizitzak zaharberritzeko laguntzak
	1.006.000,00 €
	1.914.509,55 €
	2.920.509,55 €

	3.33 CA. 2 Udal jabetzako landa-etxebizitzak zaharberritzeko laguntzak
	0,00 €
	0,00 €
	0,00 € *

	4. ARDATZA. INGURUMENA (Aurrek. % 15 - % 40)

	INGURUMENA

	4.21 CA.1. Naturgune babestuen, habitaten eta dibertsitate biologikoaren eta geologikoaren kontserbazioa
Ekosistemen hobetzea eta biodibertsitatearen aprobetxamendu iraunkorra
	321.500,00 €
	1.162.500,00 €
	1.484.000,00 €

	4.21 CA. 2. Oihan-, ehiza- edo arrantza-baliabideen kudeaketa iraunkorra
	90.000,00 €
	310.000,00 €
	400.000,00 €

	4.21 CA. 5. Ingurumena: heziketa, interpretazioa eta sentsibilizazioa.
Naturaren interpretazio zentroa Otsagabian; hegaztien behaketa Auritzen; Arostegi etxea - haritz kandugabearen zentroa
	0,00 €
	300.000,00 €
	300.000,00 €

	5. ARDATZA. LURRALDE-JARDUKETAK EZ DIRENAK Gehienez, % 5
	300.000,00 €
	300.000,00 €

	GUZTIRA
	1.896.000,00 €
	15.404.000,00 €
	17.300.000,00 €

	*AGEk finantzatuko du osorik
	 
	 
	 


Horri buruzko informazio gehiago nahi izanez gero, gogorarazi behar da Landa Garapen Iraunkorraren gaineko Programari buruzko informazio guztia Landa Garapenerako eta Ingurumeneko Departamentuaren webgunean dagoela: www.pdrs.navarra.es 
Iruñean, 2011ko otsailaren 16an
Landa Garapeneko eta Ingurumeneko kontseilaria: Begoña Sanzberro Iturriria

